
 
 
 

 ᐅᖃᐅᓯᐅᔪᑦ 
 ᓴᖅᑭᑕᐅᑲᐅᑎᒋᔭᕆᐊᓕᒃ 

 

ᓇᓗᓇᐃᕈᑎᖃᖅᓯᒪᔪᖅ ᐃᖅᑲᐅᒪᔭᐅᓂᖓᓄᑦ ᐃᓅᒍᓐᓃᖅᑐᖅ 

ᑯᐃᓐ ᐃᓕᓴᐱ II. 

ᐃᖃᓗᐃᑦ, ᓄᓇᕗᑦ (ᓯᑎᐱᕆ 13, 2022) ᐅᓪᓗᒥ ᐄᕙ ᖃᒪᓂᖅ ᐋᕆᐊᒃ, ᓄᓇᕗᒻᒥ ᑲᒥᓯᓇ 

ᓇᓗᓇᐃᕈᑎᖃᖅᓯᒪᔪᖅ ᐃᖅᑲᐅᒪᔭᐅᓂᖓᓄᑦ ᐃᓅᒍᓐᓃᖅᑐᖅ ᑯᐃᓐ ᐃᓕᓴᐱ II. 

ᓄᓇᕗᒻᒥ ᑲᒥᓯᓇᐅᓪᓗᖓ, ᑲᑐᔾᔨᖃᑎᒋᓪᓗᒋᑦ ᓄᓇᕗᒻᒥᐅᑦ, ᑭᒃᓵᖃᑎᒋᕙᕗᑦ ᑯᐃᓐ ᐃᓚᖏᑦ 

ᐃᓅᒍᓐᓃᕐᓂᖓᓄᑦ ᑕᐸᐃᕐᓇᒻᒪᕆᑦᑐᓂ ᐊᕐᓇᐅᓚᐅᖅᑐᒧᑦ, ᑯᐃᓐ ᐃᓕᓴᐱ II, ᓇᓪᓕᓐᓂᖃᖅᑐᓂ 

ᐊᓈᓇᒋᔭᐅᓚᐅᖅᑐᖅ, ᐊᓈᓇᑦᓯᐊᕆᔭᐅᓪᓗᓂ, ᐊᒪᐅᕆᔭᐅᓪᓗᓂᓗ. 

ᑯᐃᓐ ᐊᖏᕈᑎᖃᓚᐅᖅᓯᒪᔪᖅ ᑯᐃᓐᕈᕋᒥ, ᐃᓅᓯᓕᒫᕐᒥᓂᒃ ᑐᓂᕐᕈᑎᓯᒪᒍᒪᓂᕐᒧᑦ ᐱᔨᑦᓯᕋᕐᓂᕐᒧᑦ 

ᑯᐃᓐ ᓄᓇᓕᕐᔪᐊᖁᑎᖏᓐᓄᑦ ᐃᓄᖁᑎᖏᓐᓄᓪᓗ. 

ᑭᑦᓵᖃᑕᐅᓂᑦᑎᓐᓂᒃ ᓇᓗᓇᐃᕐᕕᒋᕙᕗᑦ ᐅᖁᒪᐃᑦᑐᒃᑰᕈᑎᖃᖅᑎᓪᓗᒋᑦ ᐃᑲᔪᖅᓱᖅᑐᑎᒍᓗ 

ᑭᖕᑖᖅᑲᐅᕗᑦ, ᑭᖕ ᑦᓵᕈᓪᔅ III, ᖁᕝᕙᕆᐊᖅᑕᐅᓚᐅᖅᑐᖅ ᑭᖕᕈᕐᓂᕐᒧᑦ ᓯᑎᐱᕆ 10, 2022-ᒥ. 

ᑯᐃᓐᒋᔭᐅᓪᓗᓂ ᑲᓇᑕᒧᑦ ᑯᐃᓐ ᐊᑯᓂ ᐅᐱᒋᔭᖃᒻᒪᕆᓚᐅᖅᑐᖅ ᑲᓇᑕᒥᒃ 

ᑲᓇᑕᒥᐅᑕᐅᖃᑎᒌᓂᓪᓗ. 

ᑯᐃᓐ ᐃᓕᓴᐱ II 22-ᖏᕋᖅᑐᓂ ᓂᐅᕐᕈᖃᑦᑕᖅᓯᒪᔪᖅ ᑲᓇᑕᒧᒧᑦ ᐅᑭᐅᖅᑕᖅᑐᒨᖃᑦᑕᖅᓯᒪᓪᓗᓂᓗ 

ᐱᖓᓱᐊᖅᑎᖅᑐᓂ. 

ᑯᐃᓐ ᖃᐅᔨᒪᒍᒪᓂᖃᓚᐅᖅᑐᖅ, ᑐᓴᐅᒪᒍᒪᓂᖃᖅᑐᓂᓗ, ᐊᑦᓱᕉᑎᖃᖅᑐᓂᓗ ᑐᑭᓯᐅᒪᒐᓱᐊᕐᓂᕐᒧᑦ 

ᐃᓄᐃᑦ ᐃᓕᖅᑯᓯᖏᓐᓂᒃ ᐅᖃᐅᓯᖏᓐᓂᒃ ᐅᑉᐱᕆᔭᖏᓐᓂᓪᓗ. ᐅᖃᖅᓯᒪᔪᖅ ᐃᓅᖃᑎᒌᓐᓂᖅ 

ᐊᔾᔨᒌᙱᑦᑑᑎᐅᓪᓗᑎᒃ ᓴᙱᓂᐅᓂᖓᓂᒃ ᐅᐱᒋᒋᐊᖃᕋᑦᑎᒍᓗ ᐊᔾᔨᒌᙱᑦᑑᑎᐅᓂᕗᑦ 

ᑭᓯᐊᓂᑦᑕᐅᖅ ᐊᔾᔨᒌᙱᓐᓂᕗᑦ ᐊᑭᕋᖅᑑᑎᒋᔭᐅᖁᓇᒍ. 

ᑯᐃᓐ ᐳᓚᕋᖅᑎᓪᓗᒍ ᑲᓇᑕᒥ 1970-ᒥ ᐱᒋᐊᓚᐅᖅᓯᒪᔪᖅ ᐅᖅᑯᒥᐅᓂ ᐃᖃᓗᓐᓂ, ᑯᐃᓐ ᓄᓇᒥᒃ 

ᐳᐊᕐᕆᔭᓚᐅᖅᑐᖅ ᓄᑖᒧᑦ ᐊᖕᓕᑲᒃᑯᑦ ᑐᑦᓯᐊᕐᕕᑦᓴᖓᓄᑦ. ᐅᐱᒋᔭᖃᓚᐅᖅᑐᖅ ᓈᑦᓰᖑᔭᒥ 

ᑐᑦᓯᐊᕆᐊᖃᑕᐅᓯᒪᓪᓗᓂ ᓂᐊᖁᙴᒥ ᐱᓰᑦ ᐃᙱᖅᑕᐅᖃᑦᑕᑎᓪᓗᒋᑦ ᐃᓄᓐᓄᑦ 

ᑐᑦᓯᐊᕆᐊᖅᑎᓄᑦ. ᐊᖅᑯᓵᑲᐃᓐᓇᓚᐅᖅᓯᒪᒻᒥᔪᖅ ᖃᐅᓱᐃᑦᑐᕐᒧᑦ, ᖁᑦᓯᑦᑐᓂ. 

ᐳᓚᕋᑦᑎᓪᓗᒍ ᑯᐃᓐ ᐃᓕᓴᐱ ᐅᖃᓚᐅᖅᓯᒪᔪᖅ, “ᐅᑭᐅᖅᑕᖅᑐᖅ ᑕᑯᓚᐅᖅᓯᒪᙱᓐᓂᓕᒫᓂ, 

ᑕᑯᓪᓚᕆᓚᐅᖅᓯᒪᔾᔭᙱᑕᐃᑦ ᑲᓇᑕ.” 

ᑯᐃᓐ ᐃᓕᓴᐱ ᓂᐅᕐᕈᓕᓚᐅᖅᓯᒪᒻᒥᔪᖅ 1994-ᒥ ᓄᓇᖅᑲᑎᒌᓕᒫᑲᓴᐃᑦ ᑲᖏᖅᖠᓂᕐᒥ 

ᑐᙵᓱᑦᑎᑦᓯᒋᐊᖅᑐᓚᐅᖅᓯᒪᔪᑦ ᕿᑐᕐᖓᖏᓐᓂᓪᓗ ᑐᙵᓱᑦᑎᑕᐅᓪᓗᓂ ᐅᖃᖅᐸᑦᑐᑎᒃ, ᑯᐃᓐ 

ᐃᓕᓴᐱ, ᑯᐃᓐ ᐃᓕᓴᐱ. 



ᑯᐃᓐ ᐅᑎᓚᐅᖅᓯᒪᔪᖅ ᐅᑭᐅᖅᑕᖅᑐᒧ 2002-ᒥ, ᐊᕐᕌᒍᓂᒃ 50-ᓂᒃ ᓇᓪᓕᐅᓂᖅᓯᐅᖅᑎᓪᓗᒍ, 

ᐃᓕᓴᖅᓯᒋᐊᖅᑐᖅᑐᓂ ᒪᓕᒐᓕᐅᕐᕕᒻᒥ ᐃᖃᓗᓐᓂ, ᐊᖏᔪᖅᑳᖃᕐᕕᖓᓂ 

ᐊᕕᑦᑐᖅᓯᒪᓂᑦᑖᖅᑲᐅᑎᓐᓂ, ᓄᓇᕗᑦ. ᐅᖃᓕᒪᓚᐅᖅᓯᒪᔪᖅ ᒪᓕᒐᓕᐅᖅᑎᓄᑦ, “ᓄᓇᓯ 

ᓴᙱᓂᕆᕙᓯᐅᒃ.” 

ᑕᐃᑦᓱᒪᓂ ᓂᐅᕐᕈᓯᒪᑎᓪᓗᒍ ᖁᔭᓕᓂᕋᓚᐅᖅᓯᒪᔪᖅ ᑐᙵᓱᑦᑎᑕᐅᓂᕐᒥᓄᑦ ᐃᓄᒃᑎᑑᖅᑐᓂ, 

ᐅᖃᖅᑐᓂ ᖁᔭᓐᓇᒦᒃ. 

ᖁᐃᓐ ᐅᐱᒍᓱᓚᐅᖅᑐᖅ ᐃᓕᓴᖅᓯᓯᒪᓪᓗᓂᓗ ᓇᒻᒥᓂᖅ ᓄᓇᕗᑦᑖᕈᒪᓂᑦᑎᓐᓂᒃ, ᐅᖃᖅᓯᒪᓪᓗᓂ 

ᐊᕝᕗᑎᓂᕗᑦ ᓄᓇᑦᓯᐊᕐᒥᒃ ᑭᖑᓪᓕᖅᐹᒥ ᐊᓯᔾᔨᖅᑐᒥᓂᐅᒋᐊᖓᓂᒃ ᓄᓇᖑᐊᖅ ᑲᓇᑕᒥ 

ᑕᑯᓯᒪᔭᖓᓂᒃ ᐃᓅᓯᕐᒥᓂ. 

ᑯᐃᓐ ᐃᓕᓴᐱ ᓇᓪᓕᓐᓂᖃᓚᐅᖅᑐᖅ ᖁᔭᓕᓂᖃᓪᓚᕆᑦᑐᓂᓗ ᑲᑎᓯᖃᑦᑕᕆᐊᒥᒃ ᐃᓐᓇᒻᒪᕆᓐᓂᒃ 

ᐃᑲᔪᕐᓂᖃᓚᐅᕐᖓᑕ ᑐᑭᓯᐅᒪᑦᓯᐊᒃᑲᓐᓂᕈᓐᓇᕐᓂᖓᓄᑦ ᐊᔾᔨᐅᖏᓐᓂᖓᓂᒃ ᐆᒻᒪᕆᓐᓂᖓᓂᓪᓗ 

ᐃᓕᖅᑯᓯᕗᑦ. 

ᓄᓇᕗᒻᒥ ᑭᑦᓵᖅᑕᕗᑦ ᐃᓅᒍᓐᓃᕐᓂᖓ ᑯᐃᓐ ᐃᓕᓴᐱ II. 

ᓄᓇᕗᒻᒥᐅᑦ ᐊᑎᓕᐅᖃᑦᑕᕈᓐᓇᖅᑐᑦ ᖃᕆᓴᐅᔭᒃᑯᑦ ᒪᑉᐱᒐᕐᓂᒃ ᑭᒃᓵᕐᓂᕐᒧᑦ ᐅᕙᓂ: 

Commemoration for Her Majesty Queen Elizabeth II - Canada.ca 

ᐃᖃᓗᓐᓂ ᒪᑉᐱᖅᑐᒐᒃᑲ ᑭᒃᓵᖃᑕᐅᓂᕐᒧᑦ ᐊᑎᓕᐅᖅᑕᐅᒍᓐᓇᖅᑐᑦ ᓄᓇᕗᒻᒥ ᑲᒥᓯᓇᐅᑉ 

ᐊᓪᓚᕝᕕᖓᓂ, ᐃᓪᓗ 2554 Tundra Valley-ᒥ 1-ᒥ ᐅᓐᓄᓴᒃᑯᑦ 5-ᒧᑦ ᐅᓐᓄᓴᒃᑯᑦ ᐅᓪᓗᑕᒫᑦ. 

ᑭᖑᓪᓕᖅᐹᒥ ᐊᑎᓕᐅᕐᕕᐅᒍᓐᓇᓛᖅᑐᖅ ᑭᑦᓵᖃᑕᐅᓂᕐᒧᑦ ᒪᑉᐱᖅᑐᒐᐃᑦ ᓇᒡᒐᔾᔭᐅᓕᖅᑭᒥ  

ᓯᑎᐱᕆ 20. 

 

 

ᐄᕙ ᖃᒪᓂᖅ ᐋᕆᐊᒃ 

ᓄᓇᕗᒻᒥ ᑲᒥᓯᓇ 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᕗᐃᓐᑎ ᕼᐊᓗᓇᓐ 

ᓯᕗᓕᖅᑎᐅᑉ ᐃᑲᔪᖅᑎᖓ 

ᓄᓇᕗᒻᒥ ᑲᒥᓯᓇᐅᑉ ᑎᑎᕋᕐᕕᐊ  

ᐅᖃᓘᑖ: (867) 975-5120 

ᐃᕐᖐᓐᓈᖅᑕᐅᒃᑯᑦ: whalonen@gov.nu.ca 

https://can01.safelinks.protection.outlook.com/?url=https%3A%2F%2Fwww.canada.ca%2Fen%2Fcanadian-heritage%2Fcommemoration-her-majesty-the-queen.html%3Futm_campaign%3Dnot-applicable%26utm_medium%3Dvanity-url%26utm_source%3Dcanada-ca_commemoration-her-majesty&data=05%7C01%7Cwhalonen%40gov.nu.ca%7C524595c1849146e92eac08da91d5e180%7C72ebbe777a8049bd8767a19d08ab746c%7C0%7C0%7C637982645043182145%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=bdCPfSeRmIhBO6qJPCP7A3o03pyUQgHZcTG%2FpbduKv4%3D&reserved=0
mailto:whalonen@gov.nu.ca

